
Annotatsiya. Bugungi kunda mahalliy yozma manbalarni o’rganish va ulardagi milliy tariximizga oid yangi
ma’lumotlarni ilmiy muomalaga olib kirishga alohida e’tibor berilmoqda. Shu o’rinda Qo’qon xonligida, shu
jumladan, Farg‘ona vodiysidagi etnik holatni yoritishda ushbu davrga oid mahalliy yozma manbalar gimmatli
hisoblanadi. Ulardan Farg‘ona vodiysida kechgan etnik, etnosiyosiy, etnomadaniy, migratsiya va integratsiya
jarayonlari hagidagi muhim ma’lumotlarni topish mumkin.

Kalit so‘zlar: Qo‘qon xonligi, Farg'ona vodiysi, Andijon, Xudoyorxon, o‘zbeklar, tojiklar, minglar, gipchoqlar,
integratsiya, migratsiya.

Kirish. Ma'lumki, XVIII asr boshlaridan to XIX asr 70-yillariga qadar Qo‘qon xonligi
mavjud bo‘lgan. Xonlik aholisining ko‘pchiligini o‘zbeklar tashkil gilgan bo‘lib, ular asosan,
dehqonchilik, savdo-sotiq va hunarmandchilik bilan shug‘ullanib, o‘troq hayot tarziga ega
bo‘lgan. Shuningdek, ularning ma’lum bir qismi esa chorvachilik bilan shug‘ullanib,
yarimko‘chmanchi tarzda hayot kechirgan.

Mahalliy tarixchilardan Is’hogxon Ibrat, Muhammad Niyoz Ho‘gandiy, Mirzo Rahim
Toshkandiy, Shavqgiy Namangoniy, Muhammadaziz Marg‘iloniy, Muhammadumar Umidiylar
ushbu davrda yashab, ijod gilganlar. Ularning asarlarida Qo‘qon xonligida kechgan etnosiyosiy,
etnomadaniy, migratsiya va integratsiya jarayonlari yaxshi yoritib berilgan. Ayrim yozma

manbalardagi e’tibor berilmagan ba’zi ma’lumotlar ishda tahlil qilinib, ilmiy iste’'molga
tortilgan.

Mavzuga oid muhim mahalliy manbalardan biri bu Mullo Niyoz Muhammad
Ho‘qandiyning “Tarixi Shohruxiy” nomi bilan ma’lum “Ibratul-havoqin” asaridir. Ushbu asar
Qo‘qon xoni Xudoyorxonning buyrug‘i bilan 1871-1872-yillarda tojik va o‘zbek tillarida
yozilgan. Hozirda ushbu asar qo‘lyozmasi O‘zR FA Sharqshunoslik institutida fors-tojik tilida
1787-, o'zbek tilida esa 4460/1-raqam bilan saglanadi. Mazkur asar Qo‘qon xonligi tarixiga
bag‘ishlangan bo'lib, unda xonlik tashkil topishidan 1870-yillarigacha bo‘lgan davrdagi ushbu
davlat tarkibiga kirgan hududlarning ijtimoiy-siyosiy tarixi bayon etilgan [6. B.69].

Ushbu asar muallifi Niyoz Muhammad 1803-yilda tavallud topgan deb taxmin qilinadi.
Uning bobosi G‘aribdo‘st Qorategin kelib chiqishiga ko‘ra tojiklardan bo‘lib, Norbo‘tabiy
qo‘shinida xizmat qilgan. G‘aribdo‘st Qorateginning o‘g‘illari, shu jumladan Niyoz Muhammad
va uning akalari ham Qo‘qon xonligi qo‘shinida xizmat qilgan. Keyinchalik harbiy xizmatdan
bo‘shab, attorlik bilan shug‘ullangan. Qozoq tarixchisi T. K. Beysembiyevning ma’lumotlariga
ko‘ra, Niyoz Muhammad 1877-yilda vafot etgan, biroq asarni o‘zbek tiliga tarjima qilgan olim
Shodmon Vohidov 0z qo‘lida bo‘lgan “Ibratul-havoqin” asari nusxasiga tayanib, uni 1889-yilda
ham tirik bo‘lganini taxmin qiladi.

Adabiyotlar tahlili. Adabiyotlarda keltirilishicha, “Tarixi Shohruxiy”’ning matni
sharqgshunos olim, etnograf N. N. Pantusov tomonidan 1885-yilda Qozon shahrida chop etilgan.
Uning ayrim parchalari V. V. Bartol’d, N. G. Malliskiy va V. A. Romodin tomonidan rus tiliga
tarjima qilingan [2. B.212]. Mazkur asar qozoq tarixchisi T. K. Beysembiyev va sharqshunos
Sh. H. Vohidov tomonidan maxsus o‘rganilgan.

Mulla Niyoz Muhammad Ho‘qandiyning “Tarixi Shohruxiy” asari Farg‘ona vodiysi
aholisining etnik tarkibini o‘rganishda ham muhim manba bo‘lib xizmat giladi. Chunki ushbu
asarda Farg‘ona vodiysi hududida yashagan turli etnik jamoalar (urug’, qabila, elat va
boshgalar)ning joylashuvi, etnik tuzilishi hamda ularning Qo‘qon xonligidagi etnosiyosiy va
etnomadaniy jarayonlardagi ishtiroki hagida ham muhim ma’lumotlar keltirilgan.

“Tarixi Shohruxiy” asarida Farg‘ona vodiysida yashagan turli etnik jamoalarning
joylashuvi haqida quyidagi ma’lumotlar keltirilgan. Manbada ko‘rsatilishicha, gipchogqlar
vodiyning, asosan, Qoradaryo va Norin daryolari oraligi hamda unga tutash hududlarda,
qirg‘izlar esa Farg‘ona vodiysining tog’ va tog‘oldi mintaqalarida joylashgan [1. B.23]. Dala
etnografik tadqiqotlarga ko‘'ra, gipchoqlar va qirg‘izlarning ayrim guruhlari hozir ham shu
hududlarda yashab kelmoqda. Shuningdek, ushbu manbada ayrim yarimo‘troq
(varimko‘chmanchi) xalqglar etnik tarkibidagi urug‘lar nomlari ham qayd qilingan. Masalan,
qirg‘izlarning munduz, duz, avahat va quramalarning tama urug‘i haqidagi ma’lumotlar shular
jumlasidandir [3. C.78].

Farg'ona vodiysi aholisining o‘sha davrdagi etnik tarkibi quyidagicha bo‘lgan: o‘troq
aholi - sart, tojik va o‘zbeklardan, ko‘chmanchi hamda yarimko‘chmanchi aholi esa, asosan,
qipchogq, qirg‘iz, turk, qoraqalpoq, cho‘nbag‘ish va qalmogqlardan iborat bo‘lgan [3. C.78,79].

Niyoz Muhammad Ho‘qandiyning “Tarixi Shohruxiy” asarida Qo‘qon xonligi aholisining
go‘shni mamlakatlar aholisi bilan etnik va etnomadaniy aloqalari hagida ham e’tiborga molik
ma’lumotlar keltirilgan. Tarixdan ma’lumki, Qo‘qon xoni Xudoyorxon uchinchi marta taxtga
o‘tirgan davri (1865-yil)da bir necha ming qirg‘iz va qipchoq aholisi Sharqiy Turkistonga ketadi
[7. B.464]. Farg‘ona vodiysidan Sharqiy Turkistonga ko‘chib borganlarni andijoni, Qoshg‘ardan

vodiy hududlariga kelgan aholini esa toglik deb nomlanganligi qayd qilingan [1. B.27].
Shuningdek, manbada qoshg‘arlik musulmon aholining vodiyga migratsiyasi sabablari ham
keltirilgan.

Natija va muhokamalar. Mazkur manbada Farg‘ona vodiysiga Pomir va O‘rta Sharq
xalglarining migratsiyasi bilan bog'liq ma’lumotlar ham Kkeltirilgan. Unga ko‘ra, Pomirning
Qorategin, Voxan, Darvoz, Badaxshon, Shug‘non, Rushon, Chatror kabi aholi manzilgohlaridan
ko‘chib kelib, Farg‘ona vodiysida yashayotgan tog‘lik tojiklar Qo‘qon xonligi qo‘shinida xizmat
qilganligi qayd etilgan [4. B.25]. Ushbu asarda etnografik jihatdan muhim ma’lumot keltirilgan,
ya'ni Qo‘qon xonligi hududidagi tojiklarga nisbatan g‘alcha (“toglik tojik”) atamasi
qo‘llanilganligini ko‘rish mumkin [3. C.81]. Bugungi kunda ham vodiyning ayrim hududlarida
,»g'alcha” nomli etnotoponimlar mavjud.

1863-yilda Xudoyorxon Andijondagi qipchoq va qirg‘izlarning isyonini bostirish uchun
yuborgan guruh tarkibida tojiklardan Xolignazar hamda Muhammad sayyidlar ham bo‘lgan [7.
b.260]. Shuningdek, asarda kelib chiqishi Afg‘onistondan bo‘lgan shaxslar Qo‘qon xonligi
go‘shinida xizmat qilganligi haqgidagi ma’lumotlar ham mavjud. Masalan, unda yevropacha harb
ishi bilan yaxshi tanish bo‘lgan Jamador afg‘on ismli kishi xon qo‘shinlarini to‘pchilar guruhiga
qo‘mondonlik qilganligi qayd etilgan [3. C.81].

Mulla Niyoz Muhammad Ho‘qandiy qalamiga mansub “Tarixi Shohruxiy” asarining
ushbu tadqiqot uchun ahamiyatli jihatlaridan biri shundaki, unda juda ko‘plab etnoslarning
nomlari qayd etilgan. Xususan, asarda ming, yuz, turk, qipchoq, qurama, galmogq, jung’or,
cho‘nbag'ish, qoraqalpoq, qozoq, o‘zbek, munduz, tama, mang'it, tojik, afg‘on, xitoy, qoshg‘arlik
kabi etnonimlar ko‘p uchraydi va ushbu xalglarning nomlari xonlikda yuz bergan etnosiyosiy
jarayonlar konteksida kuzatiladi. Masalan, Qo‘qon xonligida qipchoq qabilasini nufuzining
oshishi Musulmonqul nomi bilan bog‘liq. Tarixdan ma’lumki, Musulmonqul gipchoqlarni
markaziy hokimiyatga qarshi qo‘zg‘olon ko‘tarishga chaqirgan. Markaziy hokimiyatga bosim
o‘tkazgan Musulmonqul dastlab Andijonga hokim etib tayinlanadi. Keyinchalik xonlikda
Musulmonqul oz mavqeyi oshib borishi bilan boshqa qipchoq urug‘larining ham markaziy
hokimiyat boshqaruvidagi faol ishtirokini ta’'minladi. Xususan, ular xonlikning otaliq,
mingboshi, parvonachi, dasturxonchi kabi lavozimlarni egallaganlar [8. C.9].

Biroq keyinchalik yuz bergan etnosiyosiy jarayonlar natijasida qipchoq qabilasiga
mansub uruglar o‘rtasida o‘zaro nizolar kelib chiqgadi. Natijada, xonlik hududida
Musulmonqulga garshi norozilik harakati kuchayadi va u mingboshilikdan bo‘shatiladi.
Musulmonqul 0z mavqeyini tiklash niyatida ruslar bilan aloga o‘rnatishga intiladi va ularning
vakili bo‘lgan V. V. Velyaminov-Zernov bilan 1853-yilning bahorida maxfiy tarzda uchrashadi.
Musulmonqulning rus qo‘mondonligi vakili bilan uchrashganligi hamda hokimiyatni 0z qo‘liga
olmoqchi bo‘lganligini eshitgan ozbek va qirg‘iz zodagonlari gipchoqglardan qutulish yo‘lini
axtarib, ular Xudoyorxonni oz taraflariga og'dirib, 1853-yilda qipchoqlar qirg‘inini boshlab
yuboradilar [5. B.319]. Mazkur qirg‘in oqgibatida Musulmonqul bilan birga 20 mingdan ortiq
qipchoqlar ham qatl qilingan [4. 5.33]. Lekin shuni alohida qayd etish ham joizki, asarda Qo‘qon
xonligidagi etnik guruhlarning eng nufuzlilaridan biri bo‘lgan qipchoglar va ularning
etnosiyosiy jarayonlardagi ishtiroki ancha yaxshi bayon qilingan.

Asarda nafaqat qipchoglar, balki boshqa etnik jamoalarning ham Qo‘qon xonligi
etnosiyosiy jarayonlaridagi ishtiroki haqida ma’lumotlar uchraydi. Masalan, asardagi
ma’lumotlarga ko‘ra, Mallaxon oz ukasi Xudoyorxonga qarshi qirg'iz, qipchoq, turk,

goraqalpoq, jonbag'sh, galmoglardan iborat qo‘shin tuzib, xonga qarshi qo‘zg‘olon
ko‘taradi [7. B.229]. Tarixdan ma’lumki, 1858-yilda ushbu qo‘zg‘olon natijasida Mallaxon
Qo‘gon xoni etib tayinlanadi. Biroq 1862-yilda Mallaxonning o‘ziga garshi isyon ko‘tariladi.
Ushbu isyonda, asosan, girg‘izlarning o‘ttiz o‘gul urug‘idan Xidir dodxoh va munduz urug‘iga
mansub Olimbek, turk etnografik guruhidan Xudoynazar va yuzlardan bo‘lgan Do‘st yuz kabilar
ishtirok etgan [7. 5.230].

Xulosa. Xullas, Mulla Niyoz Muhammad Ho‘qandiyning “Tarixi Shohruxiy” asarini tahlil
qilish orqali Qo‘qon xonligi siyosiy jarayonlarida turli xil etnografik guruhlarning faol ishtirok
etganligini ko‘rish mumkin. Etnik holat mavzusiga doir mazkur mahalliy manba hamda uning
tavsifidan xulosa qiladigan bo‘lsak, ushbu davr mahalliy manbalarida Farg‘ona vodiysi etnik
holati to‘g‘risidagi ma’lumotlarning tarqoqligi, kamligi, mazkur mahalliy manbalarga nisbatan
tanqidiy yondashuvni va ulardan foydalanishni taqozo etadi.

Adabiyotlar//Iutepatypa/References:

1. A6aynnaeBY. C. PaproHa Boauiicua aTHOCAapapo xapaénJuap (XIX - XX acp 6omiapu).

- TowkeHnT: AHru acp aBsaoau, 2005.

AxMei0B. B. A. ¥36eK1CTOH Xa/IKJIapy TapUXY MaHGa1apH. — TolKeHT: YKUTyBuH, 1991,

BeiicembueB T. K. “Tapuxu [llaxpyxu” — Kak UCTOPUYECKUNA UCTOYHUK. — AsiMa-aTa, 1987.

Bo6o6ekoB X. KykoH Tapuxu. — TouikeHT: @aH, 1996.

Bo6oeB X., XuaupoB 3 Ba OOIIIK, V36ek JaBaaTYHUINTH TapuxH. Il kutob. — TouikeHT: PaH

Ba TexHoJiorus, 2009.

3uéeBa [l. X. Y36ekucToH Tapuxura ouj MaHGa Ba TaakukoTiap (XIX acp - XX acp

6ounapu). - TomkeHT: Nurafshon business, 2022.

7.  Myuna Hués Myxammag Xykanguil. Tapuxu oxpyxui / L. BoxuzoB TapKUMacy Ba
u3oxy. - TomwkeHT: Turon zamin ziyo, 2014. - 700 6.

8. [lerpoBckuit H. ®. Ouepku Kokanzackoro xaHctBa / TypkecTtaHckuil c6opHuk. - CII6.,
1875. Towm. 75.

SANE

o

41



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/10 (5) - 2025

AKTYAJIbHBIE ITPOBJIEMbI COJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

450


mailto:scienceproblems.uz@gmail.com

